
Kalyanikamalavratanirupanam

கல்யாணீகமலாவ்ரதநிரூபணம்

அதா²ऽந்யத்தே ஶுப⁴ம் லக்ஷ்மி கல்யாணீகமலாவ்ரதம் ।
அஶேஷயஜ்ஞப²லத³மஶேஷாக⁴விநாஶநம் ॥ 76॥
அஶேஷது³ஷ்டஶமநமஶேஷஸுரபூஜிதம் ।
பவித்ராணாம் பவித்ரம் ச மங்க³ளாநாம் ஸுமங்க³ளம் ॥ 77॥
தை³வதம் தை³வதாநாம் ச புராணாநாம் புராதநம் ।
மாக⁴ஶுக்லைகாத³ஶிகாவ்ரதம் கல்யாணத³ம் ஶுப⁴ம் ॥ 78॥
க்⁴ரு’தேநாऽப்⁴யஞ்ஜநம் க்ரு’த்வா த³ஶம்யாம் ச திலைர்ஜலை: ।
ஸ்நாத்வா ப்ராதர்ஹரிக்ரு’ஷ்ணம் பூஜயேத் ஸர்வவஸ்துபி: ⁴ ॥ 79॥
நமோऽநாதி³க்ரு’ஷ்ணநாராயணாய பாத³யோர்நம: ।
ஸர்வாத்மநே நம: கே ச வைகுண்டா²ய நமோ முகே²॥ 80॥
ஶ்ரீவத்ஸதா⁴ரிணே வக்ஷ:ஸ்த²லே நமோ முஹுர்முஹு: ।
ஶங்க²சக்ரக³தா³பத்³மவரதா³நப்ரதா⁴ரிணே ॥ 81॥
நமோ பா³ஹுஷு ஸர்வேஷூத³ரே தா³மோத³ராய ச ।
மேட்⁴ரே நம:ஸுக²தா³ய ஊர்வோ: ஸௌபா⁴க்³யதா³ய ச ॥ 82॥
ஜாந்வோர்நமோ பூ⁴தத்⁴ராய ஜங்க⁴யோர்மோக்ஷதா³ய ச ।
பாத³யோ: பாபநாஶாய ஶ்ரீக்ரு’ஷ்ணாய நமோ நம:॥ 83॥
நம: கல்யாணகாரிண்யை கமலாயை நமோ நம: ।
நம:ஶ்ரீலலிதாலக்ஷ்ம்யை ஜயாலக்ஷ்ம்யை நமோ நம:॥ 84॥
நம:ஶ்ரீமாணிகீலக்ஷ்ம்யை நாராயணீஶ்ரியை நம: ।
நம:ஶ்ரீஸுக²தா³லக்ஷ்ம்யை ஶிவராஜ்ஞீஶ்ரியை நம:॥ 85॥
நம:ஶ்ரீபார்வதீலக்ஷ்ம்யை காந்தாப்ரமாஶ்ரியை நம: ।
நம:ஶ்ரீகம்ப⁴ராலக்ஷ்ம்யை மஹாலக்ஷ்மீஶ்ரியை நம:॥ 86॥
நம:ஶ்ரீஸந்துஷ்டிலக்ஷ்ம்யை கார்ஷ்ணீஶ்ரியை நமோ நம: ।

நம:ஶ்ரீராதி⁴காலக்ஷ்ம்யை ரமாலக்ஷ்ம்யை நமோ நம:॥ 87॥
ஏவம் நத்வா ச கோ³விந்த³ம் ஶ்ரியம் நத்வா புந: புந: ।
ஸர்வோபசாரகைஶ்சோபௌ⁴ கல்யாணதௌ³ ப்ரபூஜயேத் ॥ 88॥
க³ந்தை⁴ர்மால்யைர்தூ⁴பதீ³பைர்ப⁴க்ஷ்யைர்நாநாவிதை⁴ரபி ।
ஜலைஸ்தாம்பூ³லகைஶ்சாரார்த்ரிகை: புஷ்பார்பணைஸ்ததா²॥ 89॥
ப்ரீயதாம் மம கோ³பால:ஶ்ரீபதி: புருஷோத்தம: ।
ப்ரீயதாம் மம கல்யாணீமஹாலக்ஷ்மீநராயணீ ॥ 90॥
ஏவமுச்சார்ய ஶயநே ஸ்தா²பயேத் பரமேஶ்வரீம் ।
மத்⁴யாஹ்நே பூஜயேச்சாபி போ⁴ஜயேச்ச நிஶாமுகே²॥ 91॥
ஸோத்ஸவம் பூஜயேச்சாபி போ⁴ஜயேத் பாயஸாதி³கம் ।
ஸுப்த்வா சைகாத³ஶீப்ராதருத்தா²ய ஸ்நாநமாசரேத் ॥ 92॥
பூஜயேத்³விதி⁴நா லக்ஷ்மீம் கல்யாணீம் மண்ட³பே ஶுபே⁴ ।
ஸர்வதோப⁴த்³ரகே ரம்யே மண்ட³லே விஷ்ணுநா ஸஹ ॥ 93॥
பூஜயித்வா ச கோ³தா³நே ஶய்யாதா³நம் க⁴டார்பணம் ।
லக்ஷ்ம்யர்பணம் ரத்நபூ⁴ஷாம்ப³ரபாத்ரத⁴நார்பணம் ॥ 94॥
தா⁴ந்யபோ⁴ஜநபோ⁴க்³யாத்³யர்பணம் குர்யாத்³வ்ரதீ ப்ரகே³ ।
போ⁴ஜயேச்²ரீமஹாலக்ஷ்மீம் து³க்³த⁴ம் ப²லாதி³கம் ஶுப⁴ம் ॥ 95॥
மத்⁴யாஹ்நே பூஜயேச்சாபி போ⁴ஜயேத் பாயஸாதி³கம் ।
ஸாயம் ஸம்பூஜயேச்சாபி ராத்ரௌ ஜாக³ரணம் சரேத் ॥ 96॥
த்³வாத³ஶ்யாம் ப்ராதரேவாऽபி ப்ரபூஜ்ய விதி⁴நா தி³ஶேத் ।
கு³ரவே ஸாத⁴வே ஸாத்⁴வ்யை தா³நாநி ச த்³விஜாதயே ॥ 97॥
போ⁴ஜயேத்ஸும்ரு’ஷ்டமிஷ்டாந்நாநி விப்ராந் ஸதஸ்ததா² ।
பா³லகாந் பா³லிகா நாரீ:ஸாதூ⁴ந் ஸம்போ⁴ஜயேத்ததா²॥ 98॥
த³த்³யாத்³தா³நாநி ப³ஹூநி பரிஹாரம் ததஶ்சரேத் ।
லக்ஷ்மீநாராயணஸம்ஹிதாயா: கதா²மிமாம் வதே³த் ॥ 99॥
பட²நாச்ச்²ரவணாத³ஸ்ய ஸ்மரணாச்சாநுமோத³நாத் ।
பு⁴க்திர்முக்திர்ப⁴வேச்சாபி கல்யாணாநி ப³ஹூநி ச ॥ 100॥

புராஜந்மநி சாபீ⁴ரீகந்யா கல்யாணிநீவ்ரதம் ।
க்ரு’த்வா நாராயணபுத்ரீ ஊர்வஶீ ஸமஜாயத ॥ 101॥
புரா வைஶ்யகுடும்போ³த்தா² புலோமகந்யகா த்வித³ம் ।
வ்ரதம் க்ரு’த்வா மஹேந்த்³ராணீ வ்யஜாயத தி³வேஶ்வரீ ॥ 102॥
புரா க்ரு’த்வா வ்ரதம் சைதத் ஸுரபுத்ரோ த்³விஜஸ்தத: ।
ஸூர்யோ ப³பூ⁴வ ஸ்வர்கே³ஶ:ஸஹஸ்ரரஶ்மிவாந் ப்ரபு:⁴ ॥ 103॥
தஸ்மாத் கல்யாணிகாலக்ஷ்மீவ்ரதம் ஸ்வேஷ்டோத்தமப்ரத³ம் ।
மாகே⁴ தி³நத்ரயம் கார்யம் ஸர்வகல்யாணஸம்ப்ரத³ம் ॥ 104॥
இதிஶ்ரீலக்ஷ்மீநாராயணீயஸம்ஹிதாயா:த்³வாபரயுக³ஸந்தாநாத்மகஸ்ய த்ரு’தீயக²ண்டே³
138-அத்⁴யாயாந்தர்க³தம் கல்யாணீகமலாவ்ரதநிரூபணம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 3। அத்⁴யாய 138/76-104॥

